
GOUVÈNÈ CUOMO TE PREZANTE AVÈK PLAN DEVLOPMAN ENVESTISMAN YON MILYA DOLA NAN 

BUFFALO 

Plan An Ap Ede Gide Envestisman 1 Milyon Dola Eta a nan Buffalo, Sipòte Anpil Milya Dola nan Nouvo 

Envestisman  

Gouvènè a ak WNYREDC Anonse yon Patenarya Piblik Prive avèk AMRI pou Kreye 250 Nouvo Djòb  

 

Jodi a, Gouvènè Andrew M. Cuomo te prezante avèk Plan Devlopman Envestisman Yon Milya Dola 

(“Buffalo Billion”) nan Buffalo gras ak Konsèy Devlopman Ekonomik Rejyonal Western New York 

(WNYREDC). Gouvènè a pran angajman pou yon envestisman istorik $1 milya dola nan ekonomi zòn 

Buffalo pou kreye anpil milye djòb, epi pou jwenn anpil milya dola nan nouvo envestisman ak aktivite 

ekonomik sou plizyè ane. Angajman sa a pou $1 milya dola a pou ekselans ekonomik nan zòn Buffalo gen 

posiblite pou prepare yon wout kwasans pou djòb ak kwasans nan ekonomi rejyonal la.  

Gouvènè Cuomo di konsa, “Estrateji Konsèy Devlopman Ekonomik Rejyonal Western New York prezante 

jodi a pran desizyon entèlijan avèk Buffalo Billion pou fè vin gen plis milya dola nan envestisman sektè 

piblik ak prive nan Western New York. Eta New York ap ede Buffalo reyalize kwasans ekonomik imedyat 

k ap mete vwazen nou yo nan travay ankò kounye a pandan l ap prepare baz pou opòtinite ekonomik 

dirab pou pwochen jenerasyon yo. Mwen fyè pou fason angajman WNYREDC montre yon plan k ap ede 

vin gen yon lòt lavi nan Western New York, epitou k ap ede montre biznis yo kijan New York serye pou 

lanse, rebati ak refè ekonomi Buffalo.” 

Lè Gouvènè Cuomo te pran yon angajman san parèy pou $1 milya dola pou Buffalo, li te mande Ko-

Prezidan WNYREDC yo, Satish K. Tripathi ak Howard A. Zemsky ansanm avèk Bruce Katz, Vis-Prezidan the 

Brookings Institution, ak kamarad li yo pou travay avèk yon gwoup enstitisyon lokal—the WNYREDC, 

University at Buffalo’s Regional Institute, Buffalo Niagara Enterprise, ak Empire State Development, 

elatriye—pou evalye pozisyon mache rejyon an, pou idantifye resous enpòtan yo, epitou pou prepare 

yon seri posiblite envestisman apre pi bon inovasyon k ap fèt nan Etazini ak ak toupatou nan monn lan.  

WNYREDC finalize plan li kounye a, epi li te prezante plan an ba Gouvènè a. Li rekòmande sis pwojè (6) 

enpòtan kote ka gen envestisman:  

� Buffalo Center for Manufacturing Innovation: yon sant dènye modèl pou sipòte kwasans sektè 

manifakti rejyon an. L ap vin yon antrepriz sèvis komen ki ofri sipòte nan lavant rechèch aplike, 

devlopman pwosesis operasyonèl ki pi efikas, pou pèmèt antre nan nouvo mache, epitou pou 

amelyore mendèv ki la deja a. 

� Buffalo Science Productivity and Research Catalyzer (SPaRC): pou ede pote inovasyon enpòtan 

nan mache a. Akseleratè  ap sipòte chèchè yo nan devlopman rechèch translasyon, jwenn 

patant, epi bay lisans pou patant sa yo oswa devlope an biznis. 

� Buffalo Niagara Tourism Program: yon pwogram touris rejyonal pou jwenn resous touris klas 

mondyal nan Niagara Falls ak nan Vil Buffalo avèk yon estrateji lavant ki pi kowòdone ak 

sofistike; envestisman ak ogmantasyon pwogram nan Niagara State Park; envestisman nan lòt 

resous touris rejyonal ak ekipman; epitou kreyasyon òf rejyonal yo.  

� Buffalo Skills Partnership: yon koutye ki gen anpil ladrès avèk premye envestisman nan Rapid 

Right Skilling ak Say Yes. Patenarya a ap fè sistèm mendèv Buffalo vin pi fleksib, divès ak 

enteresan nan nasyon an lè li amonize edikasyon ak fòmasyon ki dèyè ladrès patwon yo bezwen 

pou agrandi ak travayè yo bezwen pou gen siksè nan djòb yo.  

� Buffalo Breakthrough Business Challenge: yon konpetisyon plan biznis klas mondyal pou sipòte 

ekosistèm antrepriz rejyon an. Gayan yo ap resevwa premye finansman, espas enkibatè, 

oryantasyon ak entwodiksyon nan antrepriz kapital risk yo. 

� Better Buffalo Fund: pou fè envestisman sible avèk yon finansman devwe pou sipòte pwojè 

ekonomik ak pwojè devlopman kominote ki gen gwo enpak. Yon konpetisyon ap detèmine pi 

bon envestisman yo, selon adaptasyon estratejik jeneral, enpak, kapasite ki pwouve pou 

egzekisyon ak angajman lajan siplemantè. 

 

Patenarya Piblik Prive avèk AMRI  

Jodi a, Gouvènè a te anonse New York pral envesti $50 milyon dola nan dènye modèl ekipman ak sant 

rechèch byomedikal, epi li jwenn yon aranjman nan yon konpayi prive, Albany Molecular Research Inc 

(AMRI), pou mete nan Western New York nan Buffalo Niagara Medical Campus (BMNC) yon sant 

dekouvèt ak devlopman nouvo medikaman. Envestisman sa a, kote $35 milyon dola ladan ki prale pou 

acha nouvo ekipman ak $15 milyon dola ki prale pou amelyore espas laboratwa ki la deja, ap jwenn $200 

milyon dola nan envestisman prive, epi l ap kreye 250 djòb.  

Apwòch manifakti avanse ak syans sante nan kwasans djòb, de (2) prensip enpòtan envestisman jeneral 

Buffalo Billion Gouvènè Cuomo, ap baze sou re-kreyasyon sa rechèch ak devlopman nano-elektwonik te 

fè pou Capital Region nan Western New York, alaplas itilizasyon R&D nano-byomedikal. Olye Eta a te bay 

lajan an dirèkteman pou konpayi prive yo, Eta a, avèk SUNY, te envesti nan enfrastrikti ak ekipman 

debaz, epi li te itilize ekipman an kòm prim pou atire konpayi pou entwodui tèt yo nan nouvo sant teknik 

avanse sa yo ki nan Capital Region. Sa te bay yon fondasyon eta a posede pou kwasans djòb nan sektè 

prive a. Apwòch sa a te fè Capital Region vin sant entènasyonal pou rechèch nan nivo nano, epi kounye 

sant komèsyal, devlopman nan domèn elektwonik. Gouvènè a, avèk pwojè Buffalo Billion epi anba kalite 

dirijan Konsèy Devlopman Ekonomik Rejyonal Western New York, ap fè yon peman depo sou replikasyon 

apwòch sa a nan Western New York, menm avèk yon domèn rechèch ak devlopman diferan pase sa yo 

te itilize nan Capital Region. Envestisman estratejik sa yo eta a fè a, ki te jwenn anpil lajan avèk 

envestisman prive, ap pran avantaj kalite dirijan Western New York nan rechèch syans lavi epi l ap 

ogmante lavant inovasyon ki devlope nan rechèch, epitou l ap kreye djòb manifakti avanse nan endistri 

famasetik la.  

Direktè Jeneral ak Prezidan AMRI, Thomas E. D’Ambra, Ph.D. di konsa, “Albany Molecular Research, Inc. 

kontan pou travay avèk Eta New York pou mete yon dènye modèl nouvo sant operasyon rechèch, 

devlopman ak tès famasetik nan Buffalo. Nou salye vizyon ak kalite Gouvènè Cuomo nan bati yon New 

York tounèf kòm yon sant mondyal pou fè premye inovasyon ak opòtinite ekonomik nan domèn 

syantifik prensipal 21yèm syèk la. Nouvo pwojè sa a avèk enstitisyon ki jwenn rekonesans tankou Jacobs 

Neurological Institute of the University at Buffalo ak College of Nanoscale Science and Engineering 

prevwa li pral kreye plis pase $250 milyon dola nan envestisman, epitou li pral atire 250 pòs travay ki 

peye byen nan Buffalo. Angajman ak patisipasyon Gouvènè a ap pèmèt Western New York vin yon poto-

mitan pou dènye modèl rechèch pou atire dekouvèt medikaman enteresan k ap avanse tretman ak 

prekosyon maladi, epi pou amelyore kalite lavi, pandan y ap rezoud pwoblèm enpòtan nasyon an nan 

bay swen sante ki efikas ak bon mache pou yon popilasyon Baby Boomer ki aje. Depi finansman nou nan 

Capital District nan ane 1991, AMRI kontinye rete yon sitwayen sosyete alontèm nan Pati Nò New York. 

AMRI gen kounye a prèske 700 anplwaye nan New York, avèk sèlman mwens pase 1.300 anplwaye nan 

konpayi an, epi li te envesti prèske $200 milyon dola nan rejyon Albany ak Syracuse nan kèk ane. AMRI 

kontan pou travay avèk Gouvènè a ak lòt patnè nou yo nan fè vizyon sa a vin yon reyalite.”  

Satish K. Tripathi, Prezidan the University at Buffalo ak Ko-Prezidan Konsèy Rejyonal la, di konsa, “Antan 

yon rejyon, nou dwe fasilite kwasans nan transfòmasyon, kwasans dirab ak kwasans ekonomik ak 

opòtinite. Pwojè enpòtan nou yo se premye ak pi gran konsènan djòb ak envestisman sektè prive a. 

Entansyon plan nou an se pou itilize finansman piblik kòm lajan amòsaj pou atire biznis k ap fè yon 

envestisman alontèm nan ekonomi lokal nou an. Mwen kontan paske Gouvènè a te chita avèk nou jodi a 

pou revize plan nou an, epi mwen pa ka tann pou vanse antan yon kominote sou pwojè enpòtan sa yo.”  

Howard A. Zemsky, Patnè Prensipal nan Larkin Development Group Ko-Prezidan Konsèy Rejyonal la, di 

konsa, “Pwojè enpòtan nou yo ap pran avantaj sou plan senkan 2011 konsèy nou an, ‘Yon Estrateji pou 

Pwosperite nan Western New York,’ lè li analize opòtinite pou jwenn resous enpòtan rejyon nou an. 

Mwen di Gouvènè Cuomo mèsi poutèt li bay rejyon nou an kokennchenn opòtinite sa a pou sipòte 

agrandisman konpayi lokal yo, epi pou sible ak atire nouvo biznis ki sòti nan peyi a ak nan lemonn.”  

Enfòmasyon sou Estrateji Envestisman Buffalo  

Avèk angajman Gouvènè Cuomo pran pou envesti $1 milya dola nan ekonomi zòn Buffalo, ki deziyen 

pou sipòte pi gwo envestisman prive enpòtan, epi pou kreye anpil milye nouvo djòb dirab, Eta New York 

ap ede zòn Buffalo reyalize kwasans ekonomik imedyat pou mete “jenerasyon kounye a” nan travay 

ankò pandan l ap prepare baz pou opòtinite ekonomik dirab pou pwochen jenerasyon yo.  

Konsèy Devlopman Ekonomik Western New York (WNYREDC) – yon gayan rekonpans plan devlopman 

ekonomik prensipal – pral jwe yon wòl enpòtan nan fason yo itilize finansman an pou sipòte 

agrandisman konpayi lokal yo, ak fason pou sible atraksyon nouvo biznis toupatou nan peyi a ak 

toupatou nan lemonn pou vini nan Buffalo. Biznis sa yo ap ka asosye nan kèk fason avèk gwoup endistri 

WNYREDC idantifye nan plan estratejik li, ki gen ladan, manifakti avanse, tretman agrikòl/manje, lojistik 

bi-nasyonal ak distribisyon, enèji, syans lavi/aparèy medikal, sèvis pwofesyonèl.  

Pou jwenn plis enfòmasyon sou chak konsèy rejyonal ak sou plan devlopman ekonomik yo, ale sou 

Entènèt nan sitwèb www.regionalcouncils.ny.gov. Pou jwenn enfòmasyon sou fason Nouvo New York ap 

travay pou biznis yo, tanpri ale sou sitwèb www.thenewny.com.  

